
Dehje mé e shpejté? Temperaturat e larta ndikojné edhe te shampanja, autoritete franceze
autorizojné prodhimin e saj me pérqindje mé té larté alkooli

12/05/2026 22:49

Dashamirésit e shampanjés mund té ‘dehen’ mé shpejt, pasi prodhuesit francezé jané autorizuar pér heré té paré té misin pérkohésisht pérgindjen e alkoolit né pijet e gazuara.

Prodhuesit né rajonin e Shampanjés mund té prodhojné kété vit shampanjé me deri né 15% alkool, mbi kufirin e méparshém prej 13%.

Vendimi vjen pas njé vere me temperatura rekord dhe thatésiré, té cilat kané béré qé rrushi 1 keté nivele jashtézakonisht té larta sheqeri. Gjaté fermentimit, majaja e shndérron shegerin né alkool.

Rajoni i Shampanjés pati gjithashtu korrjen mé t& hershme té regjistruar ndonjéheré. Sipas shoqatés sé industrisé Comite Champagne, ndryshimet klimatike mund ta béjné kété situaté normale
brenda 10 deri né 15 viteve.

Megjithaté, rritja e pérqindjes sé alkoolit pritet t& preké verém njé numér 1€ vogél verérash. Gjaté fermentimit té dyté, qé i jep shampanjés gazin, disa prej tyre mund té kené kaluar pak kufirin prej
13%, duke arritur rreth 13.1% ose 13.2%.

Pér kété arsye, kufiri éshté rritur né ményré té jashtézakonshme dhe vetém pér vitin 2026, deri né 15%.
Sezoni i kétij viti &shté pérshkruar si njé nga mé té pazakontét né historiné e rajonit, me ngrica té forta né pranveré, lulézim té hershém dhe pesé valé té nxehti gjaté verés.

Ekspertét paralajmérojné se shampanja me pérgindje mé té larté alkooli mund té mos jeté domosdoshmérisht avantazh né treg, pasi konsumatorét po orientohen gjithnjé e mé shumé drejt pijeve me
mé pak alkool.

Shampanja e prodhuar nga rrushi i vitit 2026 nuk pritet t& dalé né treg para vitit 2028, pasi ajo duhet t& maturohet pér té paktén 15 muaj.
Maxime Toubart, bashkékryetar i Comite Champagne, tha se temperaturat mé té larta né té ardhmen mund ta béjné korrjen e pazakonté té kétij viti njé dukuri normale brenda 10 deri né 15 viteve.

Ndryshimet klimatike po rrisin temperaturat mesatare globale dhe po i b&jné valét e té nxehtit mé té shpeshta dhe mé intensive. Evropa éshté ndér rajonet gé po ngrohet mé shpejt, me ritém rreth dy
heré mé té larté se mesatarja globale.

